საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრს ქალბატონ ეკატერინე ტიკარაძეს
მინისტრის პირველი მოადგილის თამარ გაბუნიას

მოხსენებითი ბარათი

ქალბატონო ეკატერინე,
 
როგორც მოგეხსენებათ, „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლისა და კარანტინის წესების“ დამტკიცების შესახებ საქართველოს ეკონომიკისა და მდგრადი განვითარების მინისტრის, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის და საქართველოს ფინანსთა მინისტრის 2020 წლის 5 ივნისის N 1-1/208/N01-55/ ნ/N127 ერთობლივი ბრძანებით დამტკიცებული „საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლისა და კარანტინის წესების“ (შემდგომ - წესები) შესაბამისად, საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლის მიზნით, საბაჟო გამშვებ პუნქტზე შემოსვლის შემდეგ, თუ თერმული სკრინინგის შედეგად არ დაფიქსირდა ტემპერატურა, მძღოლი ექვემდებარება ახალ კორონავირუსზე (SARS-CoV-2) სწრაფ მარტივ ტესტირებას ანტიგენზე და ანტისხეულზე შესაბამისი სამედიცინო პერსონალის მიერ სპეციალურ სამედიცინო პუნქტში. აგრეთვე, გარდა ამისა, აღნიშნული წესების თანახმად, საქართველოში შემოსვლის შემდგომაც ქართველი და უცხოელი მძღოლები შესაძლოა დამატებით დაექვემდებარონ შესაბამის ტესტირებას ყოველ 72 საათში ერთხელ.
ამჟამად ჯანდაცვის სამინისტროს (ლ.საყვარელიძის სახელობის დაავადებათა კონტროლისა და საზოგადოებრივი ჯანმრთელობის დაცვის ცენტრის) მარაგში არსებული ტესტები საკმარისი იქნება ტესტირების პროგრამის განხორციელებისთვის 20 აგვისტომს ბოლომდე (პროგნოზული ხარჯი თვეში შეადგენს 30000-30000 ტესტს). ვინაიდან სწრაფი ტესტების მნიშვნელოვანი რაოდენობის გამოყენება ხდება საერთაშორისო სატვირთო გადაზიდვების განმახორციელებელი ავტოსატრანსპორტო საშუალებების მძღოლების ეპიდემიოლოგიური კონტროლის მიზნებისათვის,ჯგუფში ტესტირების შედეგად ყოველდღიურად ხდება შემთხვევების გამოვლენა,  გადაუდებელ საჭიროებას წარმოადგენს ანტიგენ/ანტისხეულზე დაფუძნებული სწრაფი მარაგების შევსება. 
ავტოსატრანსპორტო საშუალებების მძღოლებისთვის ანტიგენზე და ანტისხეულზე სწრაფი ტესტების ასეთი ფართო და სისტემატური გამოყენებისთვის საჭიროა ტესტების დამატებითი რაოდენობით (100 000-100 000 ცალი) შესყიდვა, რაც შეადგენს არაუმეტს 3 თვის საჭიროებას. 

[bookmark: _GoBack]მოგეხსენებათ, ჯანდაცვის სამინისტროს ბიუჯეტი გათვლილია პოლიმერაზულ ჯაჭვური რეაქციის მეთოდით (PCR) მეთოდით მაღალი რისკის ჯგუფების ტესტირებაზე და  შესაბამისად, ზემოაღნიშნული ტესტების შესყიდვისთვის საჭიროა დამატებითი რესურსის მობილიზება, რაც  გადაუდებელი აუცილებლობის გათვალისწინებით, მიზანშეწონილად მიგვაჩნია სწრაფი ტესტების შესყიდვა, განხორციელდეს COVID-19-ზე გადაუდებელი რეაგირების პროექტის განხორციელებისთვის მსოფლიო ბანკის მიერ გამოყოფილი სესხის ფარგლებში.
გთხოვთ, თქვენს გადაწყვეტილებას. თქვენი თანხმობის შემთხვევაში, გთხოვთ, დაავალოთ შესაბამის სამსახურებს საჭირო ღონისძიებების განხორციელება.


პატივისცემით,
 

